




Йолыгыстынъ темасы: Ана тилдинъ орны  баладынъ яшавында.

(Родительское собрание
«Роль родного языка в жизни школьника»)








Йолыгыстынъ темасы: Ана тилдинъ орны  баладынъ яшавында.
 Йолыгыстынъ мырады: ана тилди саклав, тил байлыгын оьстируьв, ногай тилге  аваслыгын эндируьв.      Куьн яхшы болсын, сыйлы аналар эм окытувшылар! Хош коьремиз сизди бизим мектебте. Сизге уьйкен разылыгымызды билдиремиз, кыстынъ  энъ де сувык увыт куьнинде, кысты кыс демей, боранды боран демей, заман тавып бу йолыгыска келгенинъизге. Уьйкен муьсирев сизге! 
-Бу неге багысланган йыйын деген сорав аьр биринъизде болгандыр. Сол соравга явап берер уьшин видео корьсетуьвди карайык.
-Видеокоьрсетуьв    СЛАЙД
-Бу кызды таныдынъызба? 
-Дурыс, бу Эсиргепова Сабина, авылымыздынъ айтылган тукымнынъ кызы. Былтыр "Дослар" куьби уйгынлаган шарада Сабина катнасып, баргыга тийисли болган. Тап - таза ногайша соьйлеп, ана тилимиздинъ байлыгын коьрсетеди.
-Соны ман не акында соьйлеймиз биз?  
- Тувган тил  акында.
- 1999 -нши йылда увыт айдынъ 21-нши куьнинде  Халклар ара ана тил куьни деп ЮНЕСКО  ман белгиленген.  СЛАЙД
Сол куьн  де 1952-нши йылды эскерип, Бангладештинъ  бас каласы Даккада  полиция куллыкшылардынъ колыннан студентлар оьз тилин саклав  мырат пан  карсы  турганлар. Кайдай йигитлик! Аьперим ол ясларга!
  Сол 1952 нши йылдан 68 йыли оьтти. 
-Буьгун бизим яслар тили уьшин соьйтип турар эдиме ? 
- Явап сизге 
Бу маьселе энъ де оьткир, энъ де маьнели болып туры. Боьтен де, бизим ногай халкта. Мектебте уьйкен куллык юреди. 
Соьз бериледи ана тилиннен окытувшыга Алиева С.С_А.
-Ким куьнали  балалар ногайша билмегенге? Неге олай болады экен ? 
- Бала тербия мектебте алады. Ама коьп заман бала ата ман анадынъ янында болады. Босына айтпайдылар: бала ата-анадан тербия алады деп.  Уьйдеги исти  бирге этсе, бир- бири мен ногайша соьйлесе,  аьруьв тувыл ма?
. Бир неше йыл артта  "Шоьл тавысы" газетадынъ бетинде  "Мен ногай, тек ногай тил меним тувган тилим тувыл"  деген макалага маьне бердим. Онынъ авторы Никита Уразакаев (инстамирда Никита Тереклинский).  
Никита (Якуб) Уразакаев- Ногай районнынъ белгили дурбатшы  Владимир Уразакаевтинъ кедеси. Буьгуьнлерде архивтинъ иеси Владимир Уразакаев оьзининъ кедеси Никита ман ногай халкына уьйкен куллык этедилер. Сол йогарда айтылган макалады окыган сонъ, юрегим аврыды.
СЛАЙД 
Сонда автор эки ярасык кызлардынъ соьйлевин коьрсетеди. Мине аьли биз оны тынълайык.
- аудиоды  тынълав.
- Ким куьнали деп санайсыз бу макалада?
- Неге?
Соьзимизди  Ш.Айтувгановтынъ соьзлери мен битирмеге суьемен:
Мен суьемен алал ниет аьдемди,
 Шоьли уьшин янып-куьйип юргенин.
 Мен суьемен таза намыс ногайды,
Ана тилди анасындай суьйгенин
Ой- токтас:
 ана тилди саклав, тил байлыгын оьстируьв, ногай тилге  аваслыгын эндируьв. 
Йолыгыска келгенлерге сав бол айтув эм тамамлав.




